
Ditar italian mbi luftën në Kosovë

Pjesa e parë

1. Në fillim: Diskriminimi i gjuhëve kundershqiptare dhe kunderitaliane

Ju Shqiptarë ndoshta e njihni gjuhën italiane dhe pyesni përse shumica e gazetarëve dhe studiuesve italianë – në artikujt dhe esetë e tyre – përdorin fjalën serbe ‘Kosovo’, dhe jo fjalën italiane ‘Còssovo’ apo atë shqiptare ‘Kosova’. Shpjegimi është ky. Komunistët e dikurshëm italianë dhe majtistët të tjerë ekstremë – deri tani janë ushqyer “pandërgjegjësisht” në mendjet e tyre – me idenë se Kosovarët kanë “ideologji shqiptare” (staliniste, sepse Kosovarët përdorën “kominternalisht” armët për clirimin e tyre) ndërsa serbët “ideologji titoiste” (demokrate, sepse Tito ishte “perëndimor” dje, kështu dhe serbët e sotshëm janë “perëndimore” sot). Është e natyrshme që të majtët italianë do të vazhdojne të përdorin ‘Kosovo’ dhe jo ‘Còssovo’ ose ‘Kosova’, dhe nuk do të dalin në rrugë për të mbështetur pavarësinë e Kosovës, ndërsa dje dolën në rrugë në mbështetje të Saddam Huseinit, dhe pastaj, ndërsa serbët masakruan Kosovën, e majta italiane doli në rrugë më 24 Shkurt të vitit 1999, për të mbështetur pavarësinë e Kurdistanit, duke vazhduar ta injorojnë gjenocidin ndaj kosovarëve.

2. Marrëdhëniet e jashtme të Italise: kush po e mbronte Serbinë në Romë gjatë luftës?

Situata politike e Italisë për Kosovën në kohën e luftës ishte shumë delikate. Italia ishte vendi pjesëtar i NATO-s më afër operacioneve ushtarake dhe vija e drejtë e veprimeve të kryetarit të këshillit të ministrave Massimo D’Alemës u minua nga brezhnevianë Partia e Komunistëve Italianë (PDCI-Partito dei Comunisti Italiani, e cila kishte katër ministra në kabinetin e D’Alemës) dhe trockistët e Partisë së Rilindjes Komuniste (PRC-Partito della Rifondazione Comunista, e cila dje dhe sot merr në duar frerët e demonstratave në rrugë dhe pacifistëve naivë). Pjesëtaret e ketyre dy partive komuniste italiane ishin majtistë ekstrem të Partisë Komuniste Italiane (PCI-Partito Comunista Italiano, e cila u nda në fillimet e viteve 90), dhe majtistët ekstreme të parlamentit italianë gjithmonë e urrenin Shqipërine dhe Kosovën. Pse? Sepse, duke qenë majtistë ekstrem të PCI-së të devotshëm ndaj Moskës, ata u munduan të kërkojnë falje për të kaluarën e tyre Staliniste, duke urryer diktatorin kundër-sovjetik Enver Hoxha dhe qeverinë Amerikane kundër-sovjetike, dhe duke dashuruar Jugosllavinë e Titos që konsiderohej “Parajsa mbi Tokë”. Shumë prej tyre (tani në parlamentin italian) shkruan në favor të pushtimit të Çekosllovakise nga Bashkimi Sovjetik në 1968 (lexo “l’Unità”, Rome, 7 Nentor 1969) dhe kundër statusit të Republikës Federale të Kosovës në ish-Jugosllavi, sepse Kosovarët, duke mos qenë sllavë, do të kishin prishur rendin sovjetik të Ballkanit. Tani këto dy parti komuniste italiane simpatizojnë shtypjen e Fidel Kastros në Kube, me komunizmin nacionalist të Genadi Zhuganovit, me të tjera shtete komuniste në bote, dhe natyralisht, me diktatorin e fundit komunist në Evrope, Milosheviqin. Gjithashtu, partia e fortë e djathtë italiane, Aleanca Kombëtare (AN-Alleanza Nazionale), duke qenë kundër-kroate (për çështje të lidhura me vështirësitë e pakicave italiane në Kroaci) nuk del kundër Serbisë; kështu që një kabinet i djathtë italian nuk do ta ndihmonte shumë Kosovën.

3. Ca komunistë italianë që e mbështesin lirinë e Kosovës

Duke lexuar shtypin italian në fillim mbi luftën në Kosovë, zbulova se ka edhe komunistë italianë që e mbështesin luftën e Kosovës për liri. Në të përmuajshmen “La nostra lotta” (Lufta Jone), N. 1/XXI (Janar 1999) shkruhet : “Gjenocidi ndaj shqiptarëve, që po jetojnë prej shekujsh në tokën e tyre në Kosovë, po vazhdon. Logjika e ndarjes të zonave të ndikimit (influencës), garat dhe ekulibri i kujdesshëm i fuqive imperialiste, lejojnë Milosheviqin shovinist, dorën e gjatë të Car Jelcinit, që të perdorë spastrimin etnik, që është masakrimi dhe shpërngulja e një populli”, dhe anash artikullit është një foto e ushtarëve të UÇK-së. “La nostra lotta” është organi i Komitetit Qendror të Organizatës të Partisë Komuniste të Proletariatit Italian (OPCPI: Organizzazione per il Partito Comunista del Proletariato d’Italia). OPCPI lindi në 1979, para pushtimit sovjetik të Afganistanit (28 Dhjetor 1979). Partia Komuniste e Italise (marksiste-leniniste) dikur enveriste (PCd’I[m-l]: Partito Comunista d’Italia [marxista-leninista]) mbrojti Bashkimi Sovietik në Kabul, dhe për këtë arsye Enver Hoxha vendosi të mos e njihte me PCd’I(m-l); kështu që shumë komunistë italianë pro-shqiptarë themeluan OPCPI, që dëri më 1990 ishte e vetmja parti komuniste italiane që njihej nga PPSh (Partia e Punes e Shqipërisë). “La nostra lotta” në numrin e majit, raportoi Shkresen mbi Ballkanit e Komitetit Qendror të OPCPI: “Kukulla titoiste Milosheviq, dikur i mbështetur nga të tërë në funksione anti-socialiste sot – si Sadam Huseini – të tërë i çjerrin maskën dhe nxjerrin në pah diktatorin dhe racistin […] Gjenocidi në Kosovë është ose rezultat i politikës në Beograd (në pritje të ndërhyrjes të NATO-s) ose vetë sulmi ajror i NATO-s. Ky gjenocid vazhdon prej dekadash, dhe në të kaluaren ishte i drejtuar drejt Shqiperisë, kur Shqipëria ishte socialiste”. Në këtë çështje, artikulli i “Newsweek”-ut (7 qershor 1999): “Indicted, Milosevic under siege”, është afër këndveshtrimit të OPCPI-së në mendimin ndërkombetar ndaj Milosheviqit përpara lufte. Më tej në dokument të “La nostra lotta”, me disa shprehje tangjente, ajo bën publikun të kuptojë se OPCPI-ja mbështet UÇK-në, krahun enverist, dhe kritikon ashper krahun pro-SHBA. Në opinionin tim modest ky është një rast i veçante ku komunistët enverianë fshehin gëzimin e tyre për një fitore shqiptare dhe në të njejtën kohë për një humbje titoiste (falë armëve të NATO-s!), duke shkruar një dokument formal kundër SHBA-ve dhe një “mbështetje gjysmake” për UÇK-në. Në të njejtin numër, ka një artikull të fortë kundër Partisë Komuniste të Republikës Popullore të Kinës, e cila ishte kundër veprimit të NATO-s.

Përgjigja e Massimo D’Alemës ndaj Cossuttës:

fjalet e ish-kryeministrit italian në mbështejet të UÇK-së

Armando Cossutta, njeriu që i pëkufizoj “banditë” partizanët heroikë të UÇK-së

në 8 Maj 1999

4. Fyerja më e madhe ndaj shqiptarëve nga komunistët krushçevianë: kush është brezhnjeviani Armando Cossutta

Në datën 8 Maj 1999, në RAI 3 (kanali i tretë shtetëror italian TV) rreth ores 5:00 të darkës, Armando Cossutta tha: “SHBA nuk e përtypi dot mbledhjen e Grupit të të Teteve. SHBA punon për të sabotuar dhe anashkaluar zgjidhjet diplomatike, duke e kthyer veten në bashkëpunëtore të banditëve të UÇK-së”. Kjo deklaratë gjithashtu u raportua në të përditëshmët italianë të 9 Majit (lexo edhe “il manifesto”, Romë, 9 Maj 1999). Cossutta është udhëheqësi i PDCI-së (Partia e Komunistëve Italianë) dhe në kohërat e luftës ai u soll si një kolonë e pestë e italianëve për Milosheviqin. Cossutta dhe udhëheqësi i partise raciste italiane Lidhja e Veriut (Lega Nord) Umberto Bossi (që organizoi në Italine verilindore me komunistë serbë dhe italianë, demonstrata kundër emigrantëve të vendeve të botës së tretë, kundër NATO-s dhe kundër shqiptarëve) janë dy të vetmit udhëheqës partish italiane që shkuan në Beograd për t’i bërë homazhe Milosheviqit (si një hulumtues i marrëdhënieve me jashtë për Shqipërinë, këto udhëtime të Bossit dhe Cossuttës, më kujtojnë artikullin “Krushçevi gjunjëzohet para Titos” të “Zëri i Popullit”, botuar më 13 shtator 1963): por kini kujdes, Bossi ishte në opozitë, ndërsa Cossutta ishte në shumicë (një tjetër udhëheqës italian parti pro-Milosheviq është Pino Rauti, koka e Lëvizjes Shoqërore Italiane-Zjarrit Tringjyrësh [MSI-FM, Movimento Sociale Italiano-Fiamma Tricolore], një parti fashiste frymëzuar nga sundimi i Mussolinit, varrmihësi i Pavarësisë shqiptare të 1939-ës). Por le t’i kthehemi Cossutta ai që është :

a) një revizionist i vjetër pro-sovjetik dhe social-imperialist;

b) mik i pjesëtarëve të nomenklaturës sovjetike, nga Krushçevi të Brezhnjevi, Andropovi dhe Çernjenko;

c) i besuari i lidhjeve mes Partisë Komuniste të BS dhe ish-Partisë Komuniste Italiane (PCI);

d) në 1990 kur PCI u riemërua Partia Demokratike e të Majtës (PDS: Partito Democratico della Sinistra), ai arriti ta ndante PDS-në dhe të themelonte Partinë së Rilindjes Komuniste (PRC);

e) në dhjetor 1998-janar 1999, për të ardhur në fuqi në kabinetin social-demokratik të Massimo D’Alemës, ai e ndau krahun brezhnjevian të trockistit PRC, në një ndarje dramatike, dhe formoi të sipërthënë PDCI; por nuk ka mbaruar, asi arriti një marrëveshje me partinë e qendrës të kundra-komunistit Francesco Cossiga, ish-President, dhe ish-Kryeminister i Republikës Italiane, dhe Cossutta me në fund u fut në qevri;

f) mbështetës i sundimeve diktatioriale në Kube, RP të Kinës, Vietnamit, RPD të Koresë së Veriut e gjetkë.

Dje Cossutta i urrente shqiptarët sepse ata luftuan kunder BS komuniste për pavarësinë e tyre, sot Cossutta urren kosovarët se luftojnë për clirim kundër Serbisë komuniste.

5. Përgjigja e Massimo D’Alemës ndaj Cossuttes: fjalët e Kryeministrit italian në mbështetje të UÇK-së
Në gjysmën e dytë të Majit 1999, u mbajt kongresi i parë i Partisë të Komunistëve Italianë (PDCI); drejtues që Armando Cossutta, njeriu që i përkufizoi “banditë” partizanët heroikë të UÇK-së në 8 Maj 1999.

Në datën 22 Maj, në kohën e kongresit, në të cilin Massimo D’Alema që ftuar, ai ju përgjigj Cossuttës se: “përveç luftës së Nato-s, ka një luftë kundër njerëzish dhe kundër Ushtrisë Çlirimtare të tyre”; këto fjalë janë një shuplakë kurajoze në faqen e miqve të Serbise në kabinetin e tij dhe kundër komunistësh nostalgjikë krushçevianë-brezhnjevianë në Itali (gjithashtu lexo “Il Sole-24 Ore”, Milano, më 23 Maj 1999).

Presidenti D’Alema është një politikan që i kuptoi dhe ndihmoi shqiptarët dhe kosovarët si koka e një kabinetit të NATO-s, si udhëheqës evropian, si një mik italian.

6. 13 qershor 1999. Italianët ndëshkojne partitë anti-shqiptarë. Fitorja e Emma Boninos

Më 13 qershor 1999, u mbajten zgjedhjet evropiane në Itali, me keto rezultate (në kllapa % e zgjedhjeve italiane të 1996): fitorja e partive liridashese ndaj racisteve, komunisteve të vjeter oportuniste dhe revizioniste, dhe partive kunder-shqiptare.

Para se gjithash rezultatet e partive pro-Shqiperise:

1) fitore e madhe për Lista Emma Bonino-Partito radicale, Partia listore-radikale e Emma Boninos: 8.5% (1.9), Emma Bonino është një grua italiane, ish-komisare e KE-së, që gjithmone ka mbështetur shqiptarët dhe nderhyrjet e Natos për lirine;

2) Forza Italia (FI)-Jepi Itali, Partia e qendrës e Silvio Berlusconit: 25.2% (20.6);

3) I Democratici-Demokratët, parti e qendrës: 7.7%, partia e re e Presidentit italian të Komisionit të KE-së, Romano Prodi, ish-kryeminister italian (1996-1999), dhe një mik i Shqipërisë (shiko Missione Alba, etj);

4) Lajme të mira edhe për kabinetin e D’Alemës, që mori shumë vota qendrueshmërie: kështu që këto lajme të mira janë edhe për ushtarët italianë në Kosovë me një kabinet të forte në Romë.

Partitë kundër ndërhyrjes të NATO-s

1) Lega Nord-Lidhja e Veriut, parti raciste, pro-Milosheviqit, kundër NATO-s, kundër italianëve të jugut, kundër shqiptarë, kundër emigrantëve të botës së tretë: 4.5% (10.1);

2) Partito dei Comunisti Italiani (PDCI)-Partia e Komunistëve Italianë, parti e re, brezhnjeviane, pro ruso-sovjetike, pro Milosheviqit, kundër NATO-s, dhe gjithmone kundër shqiptarëve: 2.0% (-);

3) Partito della Rifondazione Comunista (PRC)-Partia e Rilindjes Komuniste, trockiste, kundër NATO-s: 4.3% (8.6);

4) Verdi-Partia e Jeshiltët, parti e majtë, kundër NATO-s: 1.8% (2.5).

Partitë që shohin me pak entuziamin çështjen kosovarë

1) Rinnovamento Italiano (RI)-Përtëritje Italiane, partia e qendrës së majtë e Lamberto Dini-t: 1.1 % (4.3);

2) Partito Popolare Italiano (PPI)-Partia Popullore Italiane, ish Democrazia Cristiana-DC (Demokracia kristiane), që e qeverisi Italinë për 48 vjet, parti e qendrës të majtë: 4.2% (6.8);

3) Alleanza Nazionale (AN)+Patto Segni-Aleanca kombëtare+Pakti i Segnit, parti e djathtë, 10.3% (15.0).

Perfundimisht, italianët janë miq të shqiptarëve.

(Përkthim në gjuhën shipe i Fisnik Pirdenit; tekst origjinal në anglisht)

